
OPĆINSKOM SUDU U TEŠNJU 

Sudiji za prethodno saslušanje 

TEŠANJ 

 

              

Na osnovu člana 45. stav 2. tačka i) i člana 241. stav 1. Zakona o krivičnom postupku  F BiH, 

podižemo  

 

    O P T U Ž N I C U 

 

Protiv: 

 

  

S. R., ...,  

 

što je: 

 

dana 02.01.2026. godine, oko 14:10 sati, na području općine Tešanj, u mjestu ..., upravljao putničkim 

motornim vozilom marke „...“ sive boje, registarskih oznaka ..., krećući se sa parking prostora 

benzinske pumpe „...“ započeo radnju lijevog skretanja na magistralnu cestu M-17 Doboj-Zenica u 

smjeru Zenice, koja cesta je sa prvenstvom prolaza, vozio neoprezno i nedovoljno pažljivo prethodno 

se ne uvjerivši da to može učiniti bez opasnosti za druge učesnike u saobraćaju, jer suprotno 

odredbama člana 130 stav 4. i člana 49. stav 4. Zakona o osnovama sigurnosti saobraćaja na 

putevima u BiH i odredbama člana 29. stav 2. Pravilnika o saobraćajnim znakovima i signalizaciji na 

cestama, nije zaustavio svoje vozilo niti je postupio po saobraćajnom znaku izričite naredbe „Stop“-

obavezno zaustavljanje, iako je bio svjestan da svojom vožnjom može tako ugroziti javni promet da 

dovede u opasnost živote ljudi ili imovinu većih razmjera ali je olako držao da do toga neće doći ili 

da će moći spriječiti, jer se u tom momentu magistralnom cestom M17 Doboj-Zenica iz smjera 

Zenice prema Doboju kretao motocikl marke ..., bez registarskih oznaka, brzinom od oko 86,64 

km/h, kojim je upravljao M. E., te istom oduzeo prvenstvo prolaza i na desnoj saobraćajnoj traci 

gledano u smjeru kretanja motocikla prednjom stranom udario u prednju stranu motocikla marke ..., 

kojom prilikom je M. E. zadobio traumu glave  i oštećenja za po život važnih centara u mozgu sa 

krvarenjem ispod tvrde moždane ovojnice tjemeno zatiljno obostrano, te u meke moždane ovojnice 

sa brojnim nagnječenjima moždanog tkiva tjemeno sljepoočno bočno desno i čeonog režnja velikog 

mozga sa donje strane desno, od kojih zadobijenih ozljeda je preminuo na licu mjesta,  

 

dakle, kao učesnik u prometu na putevima ne pridržavajući se prometnih propisa ugrozio javni 

promet i time kod drugoga prouzrokovao tešku tjelesnu ozljedu sa smrtnom posljedicom, 

 

čime bi počinio krivično djelo teška krivična djela protiv sigurnosti javnog prometa iz člana 336. stav 

4. u vezi člana 332. stav 3. u vezi sa stavom 1. KZ F BiH. 

 

 


